
 

  

 

ᐃᓕᓐᓂᐊᓂᕐᒥᒃ ᓴᐱᓕᕐᑌᓕᓂᕐᒨᓕᖓᔪᖅ  

ᐅᓪᓗᖁᑎᖏᑦ 2022 ᑐᓴᕋᑦᓴᒥᒃ ᒪᓂᓯᓂᖅ  
 

2022/01/21 - ᖃᐅᔨᒪᓕᕇᕐᖂᕋᑦᓯ, ᐄᓱᒪ (ESUMA) ᐃᓂᓪᓚᑎᕆᓯᒪᓕᕐᒪᑦ ᐱᖓᓲᔪᕐᑐᕆᔭᖓᓂᒃ 

ᐊᓪᓚᓯᒪᔪᖁᑎᒥᒃ ᐃᓕᓐᓂᐊᓂᕐᒥᒃ ᓴᐱᓕᕐᑌᓕᓂᖅ ᐅᓪᓗᖁᑎᖏᑦ 2022 (SPD2022), ᐊᑑᑎᓛᕐᓱᓂ 
ᕕᕗᐊᕆ 14-ᒥᑦ 18-ᒧᑦ, 2022-ᒥ. ᐄᓱᒪᒃᑯᓄᑦ (ESUMA) ᐃᓕᖏᓐᓄᓗ, ᐱᕕᑦᓴᖃᕐᓂᐅᕗᖅ 

ᐊᐅᓚᑦᔮᕆᓂᕐᒥᒃ ᓄᓇᕕᒻᒥᐅᓂ ᐃᓕᓐᓂᐊᑕᒥᓂᒃ ᐱᓪᓚᕆᖕᖑᖁᓪᓗᒋᑦ ᐅᕕᒃᑲᐃᑦ. ᑖᓐᓇ ᐱᓂᐊᕐᓂᖅ 

ᐃᙯᑎᑦᓯᒐᓱᐊᕐᓂᐅᕗᖅ ᐃᓕᓐᓂᐊᑎᓂᒃ ᐱᒻᒪᕆᐅᑎᑕᐅᓂᖓᓂᒃ ᐃᓕᓐᓂᐊᓂᖏᑦ ᐊᒻᒪᓗ 

ᓴᐱᓕᕐᑌᓕᓂᑯᖏᓐᓄᑦ ᐊᒥᓱᐃᖑᔪᑦ: ᐃᓕᓐᓂᐊᑏᑦ ᐊᖓᔪᕐᖄᖏᑦ ᕿᑐᕐᖓᓖᑦ, ᐃᓕᓐᓂᐊᕕᐅᑉ ᐱᓇᓱᑦᑎᖏᑦ, 

ᐱᓇᓱᖃᒃᑫᔩᑦ, ᓄᓇᓕᓕᒫᕐᓗ. 
 

ᑐᓴᐅᒪᒃᑫᓂᐅᑉ ᓵᖕᖓᒋᔭᖃᕙᓪᓗᓂᖓ 2022 

ᐄᓱᒪ (ESUMA) ᐅᐱᒍᓱᒻᒪᕆᑉᐳᖅ ᓵᖕᖓᒋᔭᖃᕙᓪᓗᕆᐊᖅ ᐆᒧᖓ (SPD2022): “ᓴᐱᓕᕐᑌᓕᓂᖅ, ᐱᐅᓯᑦᓴᔭᕆᕙᕗᑦ.”  

ᑐᖕᖓᕕᖃᕐᓱᓂ ᐊᓂᒍᐃᑎᑦᓯᕙᓐᓂᕕᓂᖏᓐᓂᒃ ᐊᒻᒪᓗ ᓱᓇᑎᒎᕐᑐᑰᖃᑦᑕᕋᓗᐊᕋᒥ ᒪᑭᒋᐊᑦᓯᐊᖔᖃᑦᑕᓂᕕᓂᖏᓐᓂᒃ ᐃᓄᐃᑦ 

ᖃᐅᔨᒪᓪᓚᕆᑦᓱᑎᒃ ᐊᓐᓇᐅᒪᓂᕐᒥᒃ. ᑕᒫᓃᓚᕿᕗᒍᑦ ᐅᓪᓗᒥ ᓯᕗᓪᓕᕗᑦ ᖃᐅᔨᒪᓚᐅᔪᒻᒪᑕ ᓴᐱᓕᕐᑌᓕᓂᕐᒥᒃ ᐊᒻᒪᓗ ᐊᓐᓇᐅᒪᓂᕐᒥᒃ 

ᐊᑦᓱᕈᕐᓇᑐᒃᑰᓕᕋᓗᐊᕋᒥ. ᐃᔨᕐᑐᐊᖑᖕᖏᓚᖅ ᐃᓅᓯᕗᑦ ᓄᓇᓕᑦᑎᓂ ᐱᔭᕆᐊᑭᑦᑑᓂᖃᖕᖏᒪᑦ, ᐊᑦᓱᕈᕐᓇᑐᕐᑎᒍᕐᓃᓗ 

ᐊᕝᕕᐊᓯᕙᒻᒪᑕ ᓇᒻᒥᓂᖅ ᑐᕌᒐᒋᔭᐅᔪᓂᒃ. ᐱᒐᓗᐊᕐᑎᓗᒋᑦ ᐱᒻᒪᕆᐅᕗᖅ ᐃᕐᖃᐅᒋᐊᖅ ᐃᓘᓐᓇᑕ ᓄᑭᖃᕋᑦᑕ ᐃᒻᒥᓂᖅ 

ᑐᑭᑖᕈᓐᓇᓂᕐᒥᒃ, ᓵᖕᖓᓯᓗᑕ ᑕᒪᒃᑯᓂᖓ ᐱᔭᕆᐊᑐᔫᔪᓂᒃ, ᓴᐱᓕᕐᑌᓕᓂᖃᕐᓗᑕᓗ.  
 

SPD2022 ᑖᓐᓇ ᑕᑯᑦᓴᐅᑎᑦᓯᓂᖃᕙᓪᓗᓚᖓᕗᖅ ᐃᓄᓐᓂᒃ ᐅᕕᒃᑲᓂᒃ ᓂᐱᖃᕐᑎᓗᒋᒃ 

ᑐᓴᕐᓴᐅᑫᓗᑎᒃ ᐅᓂᒃᑲᐅᓯᖏᓐᓂᒃ  

ᓱᓇᑎᒎᕐᑐᑰᖃᑦᑕᕋᓗᐊᕋᒥ ᒪᑭᒋᐊᑦᓯᐊᖔᖃᑦᑕᓂᕕᓂᖏᓐᓂᒃ ᐃᓚᖃᕐᒥᓗᑎᓗ  

ᓂᕆᐅᓐᓂᕆᔭᖏᓐᓂᒃ ᑕᑯᓛᕈᒪᔭᖏᓐᓂᓗ ᓯᕗᓂᕐᒥᓂ. ᐱᑑᑦᓯᒪᓂᖏᑦ ᐄᓱᒪᒃᑯᑦ 

ᐱᓇᓱᐊᕐᓂᓕᒫᖏᓐᓂᒃ ᐊᕐᕌᒍᒋᔭᑦᑎᓂ ᐃᒣᑦᑐᓕᕆᓂᖃᓚᖓᕗᑦ ᐃᒻᒥᓂᖅ-ᑐᓴᕐᓴᐅᑎᓂᖅ 

ᑲᔪᖏᕐᓭᖃᑎᒌᓪᓗᑎᒃ ᐃᓕᑕᕐᓯᒍᓐᓇᓯᓗᑕ ᐱᑕᓕᐊᓘᓂᑦᑎᓂᒃ ᓲᖑᓂᑦᑎᓂᓪᓗ 

ᐃᓄᑑᓈᕐᑎᑐᑎᒍᑦ ᐃᓅᖃᑎᒌᓐᓂᑎᒍᓪᓗ.  
 

ᑐᓴᐅᒪᒃᑫᓂᐅᑉ ᐃᓗᓕᑕᖏᑦ:  

1.  “ᓴᐱᓕᕐᑌᓕᓂᕐᒨᓕᖓᔪᓂᒃ ᐅᖄᒍᑎᐅᒐᓕᓐᓂᖓ” ᐃᓕᓐᓂᐊᕕᓕᒫᑦ ᐱᑖᕐᓂᐊᐳᑦ 

ᐊᑭᓐᓇᒥᐅᑕᑯᑖᒥᒃ SPD2022 ᐊᒻᒪᓗ “ᐅᓇᒻᒥᓱᓕᒃᑫᔪᑦ ᓯᑯᑦᓴᔦᑦ” ᓂᓚᑎᑐᑦ 

ᓴᓇᒻᒪᓖᑦ ᐃᓕᓐᓂᐊᑎᓄᑦ ᐊᓪᓚᕕᐅᒍᓐᓇᓛᕐᓗᑎᒃ ᓯᕗᓂᕐᒥ 

ᐊᑑᑎᒍᒪᒐᔭᕐᑕᖓᓅᓕᖓᓗᓂ. ᑕᒪᒃᑯᐊ ᓯᑯᑦᓴᔦᑦ ᓄᐃᑕᑎᑕᐅᓛᕐᓂᐊᑐᑦ 

ᐃᓕᓐᓂᐊᕕᒻᒥ ᑲᑎᕐᓱᐹᖑᓗᑎᒃ ᑕᑯᒐᑦᓴᐅᓗᑎᒃ ᐊᓯᖏᓐᓄᑦ ᐃᓕᓐᓂᐊᑎᓄᑦ, 

ᐃᓕᓐᓂᐊᕕᒻᒥ ᐱᓇᓱᑦᑎᓄᑦ, ᕿᑐᕐᖓᓕᓐᓄᓗ ᖁᕕᐊᒋᔭᐅᓗᑎᒃ.  

2. ᐊᔪᐃᓐᓇᑕ 2.0 ᖃᕆᑕᐅᔭᒃᑯᑦ ᐱᑐᑦᓯᒪᓂᑎᒍᑦ ᓴᕐᕿᔮᕐᕕᐅᑎᒍᑦ facebook-ᑯᑦ 

ᐃᓚᐅᖁᔨᕗᑦ ᓄᓇᕕᒻᒥᐅᓂᒃ ᐅᓂᒃᑳᖁᔨᓪᓗᑎᒃ ᖃᓄᖅ 

ᓴᐱᓕᕐᑌᓕᓂᖃᕐᓂᒪᖔᒻᒥ;  

3. SPD2022 ᑮᓇᐅᔭᖃᕐᑎᑕᐅᓂᖓ: $5,000 ᒪᓂᔭᐅᒪᓂᐊᕐᑐᑦ ᐊᑐᓂᒃ ᑕᕐᕋᒥ 

ᓄᓇᓕᐅᔪᓄᑦ ᐃᓂᓪᓚᑫᒍᑕᐅᓗᑎᒃ ᓱᖃᑦᓯᐅᑎᑦᓴᖏᓐᓂᒃ.  

4. ᓇᓭᑦ, ᐊᓪᓚᕕᑦᓵᐲᑦ, ᐊᑭᓐᓇᒥᐅᑌᑦ ᐊᐅᓪᓚᑎᑕᐅᓛᕐᑐᑦ ᓄᓇᕕᒻᒥ 

ᐃᓕᓐᓂᐊᕕᖁᑎᓕᒫᖏᓐᓄᑦ; 

5. ᐃᒐᓛᒨᓲᑦ ᓴᓇᖕᖑᐊᓯᒪᔪᑦ ᓄᓇᕕᒻᒥᐅᓅᔭᕐᑕᐅᓛᕐᒥᔪᑦ;  

6. ᒪᑭᑕᔪᕐᓗ ᐊᑭᓐᓇᒥᐅᑕᖅ ᐊᓪᓚᓯᒪᔪᕐᑕᓕᒃ ᓄᓇᕕᒻᒥ ᒥᕝᕕᖏᓐᓅᔭᕐᑕᐅᓛᕐᒥᔪᖅ.  

 

ᒪᓕᒋᑦᓯ ᐅᕙᑦᑎᓂᒃ ᖃᕆᑕᐅᔭᒃᑯᑦ ᐱᑐᑦᓯᒪᓂᑎᒍᑦ ᓴᕐᕿᔮᕐᕕᐅᓲᒃᑯᑦ 

facebook-ᑯᑦ ᑐᕌᒍᑎᖓ @ESUMA2022 ᑐᑭᓯᒋᐊᕐᑎᓯᒍᑎᓕᒫᑦ 

ᑐᓴᐅᒪᒃᑫᓂᕐᒨᓕᖓᔪᑦ ᐊᑦᔨᖑᐊᖏᓪᓗ ᑕᕐᕋᓕᔮᓕᐊᕆᔭᐅᒪᔪᐃᓪᓗ ᕿᒥᕐᕈᓗᒋᑦ 

ᐃᓕᓐᓂᐊᓂᕐᒥᒃ ᓴᐱᓕᕐᑌᓕᓂᖅ ᐅᓪᓗᖁᑎᖓᑕ ᓱᖃᑦᓯᐅᑎᖃᕐᓂᖏᑦ. 

 
ᓄᓇᓕᖁᑎᑦᑕ ᐃᓪᓕᕆᔭᖏᑦ ᐃᓚᐅᖃᑕᐅᒻᒪᕆᑉᐳᖅ ᐃᓕᓐᓂᐊᑏᑦ ᑕᑯᓐᓇᓂᖏᓐᓂᒃ 

ᓯᕗᓂᑦᓴᒥᓂ. ᑕᑯᑎᓚᐅᕐᓚᕗᑦ ᑲᖐᓱᐊᓂᕗᓐᓂᒃ! 

 
ᐃᑦᓱᓂ ᐅᖑᓇᖕᖓᑦ, 

ᐄᓱᒪ ᐱᓇᓱᑦᑎᖏᓐᓂᒃ  

***30*** 

ᐅᕙᑦᑎᓅᓕᖓᔪᑦ: 

ᐄᓱᒪ ESUMA ᑲᑎᕐᓱᐹᖑᓂᖃᓲᖅ 

ᓄᓇᕕᒻᒦᑐᓂ ᑎᒥᖁᑎᒋᔭᐅᔪᓂᒃ 

ᑐᓂᒪᓂᖃᕐᓱᑎᒃ ᓴᐳᑦᔨᓱᒋᑦ 

ᐃᓕᓐᓂᐊᓂᕐᒥᒃ ᓴᐱᓕᕐᑌᓕᓂᕐᒨᓕᖓᔪᓂᒃ 

ᐊᒻᒪᓗ ᐃᓕᓐᓂᐊᓂᕐᒥᒃ ᐱᓪᓚᕆᖕᖑᓂᕐᒥᒃ 

ᐅᑯᑎᒎᓇ ᐊᐅᓚᑦᔮᕆᓂᒃᑯᑦ 

ᓄᓇᕕᒻᒥᐅᓕᒫᓂᒃ. ᑕᒪᒃᑯᐊ 

ᐱᒋᐊᕐᑎᑕᖏᑦ ᑐᕌᒐᖃᕐᐳᑦ 

ᐅᓄᕐᓯᒋᐊᕐᑎᓯᒐᓱᐊᕐᓂᒥᒃ ᐃᓕᓐᓂᐊᑕᒥᓂᒃ 

ᐱᔭᕇᒍᓯᓂᖃᖁᓪᓗᒋᑦ ᐊᒻᒪᓗ 

ᐱᔪᓐᓇᐅᑎᑖᖁᓪᓗᒋᑦ ᓄᓇᕕᒻᒥᐅᑦ. 

ᐃᓂᓪᓚᑲᐃᓲᖑᕗᒍᑦ ᓱᖃᑦᓯᐅᑎᑦᓴᓂᒃ 

ᓄᓇᕕᒻᒦᑐᓕᒫᓅᓕᖓᑦᓱᑎᒃ 

ᐃᑉᐱᒍᓱᓕᐅᒥᑎᒐᓱᐊᕐᓱᒋᑦ 

ᐱᒻᒪᕆᐅᓂᖓᓂᒃ ᑐᓂᒪᓯᒪᓂᖃᕐᓂᖅ 

ᐃᓕᓐᓂᐊᓂᐅᔪᓂᒃ 

ᐱᓪᓚᕆᖕᖑᑕᐅᓂᖓᓂᒃ. ᐄᓱᒪ 

ᐊᐅᓚᑦᓯᓂᖃᓲᖑᕗᖅ 

ᑮᓇᐅᔭᖃᕐᑎᓯᓂᒃᑯᑦ ᓵᖕᖓᓂᐊᕐᓗᓂ 

ᓴᐳᑦᔨᓂᒃᑯᑦ ᐱᓇᓱᐊᕐᑕᐅᔪᓂᒃ 

ᑲᔪᖏᕐᓭᒍᑎᐅᓂᐊᕐᓗᑎᒃ ᐃᓕᓐᓂᐊᑐᑦ 

ᐃᓕᓐᓂᐊᖏᓐᓇᖁᓪᓗᒋᑦ, 

ᐱᔭᕇᒍᓯᕐᓂᖃᖁᓪᓗᒋᑦ ᐳᕐᑐᓂᕐᓴᒥ, 

ᐊᒻᒪᓗ ᐱᑖᕋᓱᐊᕐᓂᖏᓐᓂᒃ 

ᐳᕐᑐᓂᕐᓴᒋᐊᓪᓚᒦᑦᑐᓂᒃ 

ᐃᓕᓐᓂᐊᓂᐅᔪᓂᒃ. 


